
ᑭᒃᑯᑐᐃᓐᓇᕐᓂᑦ ᑐᓴᖅᑎᑦᑎᓂᖅ 

 

ᐱᔾᔪᑎᖓ 

1. ᑖᓐᓇ ᑎᓕᐅᕆᔾᔪᑎ ᓇᓗᓇᐃᖅᓯᒪᕗᖅ ᑭᓲᓂᖏᓐᓂ ᑭᒃᑯᑐᐃᓐᓇᕐᓂᑦ ᑐᓴᖅᑎᑦᑎᓂᖅ ᒐᕙᒪᒥ 

ᐃᖅᑲᓇᐃᔭᖅᑏᑦ ᐅᖃᐅᓯᕆᔪᓐᓇᖅᑕᖏᑦ ᐅᖃᐅᓯᕆᔭᕆᐊᖃᙱᑕᖏᓪᓘᓐᓃᑦ ᓇᓗᓇᐃᖅᓯᒪᔪᒃᑰᙱᑦᑐᖅ 

ᐱᔾᔪᑎᖃᕐᓗᓂ ᓄᓇᕗᑦ ᒐᕙᒪᖓᓂ (GN). 

ᐊᑐᕐᓂᖓ 

2. ᑖᓐᓇ ᑎᓕᐅᕆᔾᔪᑎ ᐊᑐᖅᐳᖅ ᓄᓇᕗᑦ ᒐᕙᒪᒃᑯᓐᓄ ᐃᖅᑲᓇᐃᔭᖅᑐᓕᒫᓄᑦ. 

ᑐᑭᖏᑦ 

3. ᓇᓗᓇᐃᒃᑯᑕᖅ ᐱᒻᒪᕆᐅᒋᔭᐅᔪᓄᑦ ᐃᓱᒪᒋᔭᐅᔪᓄᓪᓗ (ᓇᓗᓇᐃᒃᑯᑕᖅ) ᓄᓇᕗᒻᒥ ᒐᕙᒪᐅᑉ 

ᓇᓗᓇᐃᒃᑯᑕᕆᕚ ᐱᒻᒪᕆᐅᒋᔭᐅᔪᓄᑦ ᐃᓱᒪᒋᔭᐅᔪᓄᓪᓗ. 

4. ᑲᙳᓇᖅᑐᑦ ᑐᑭᓯᒋᐊᕈᑏᑦ ᑐᑭᖃᖅᐳᖅ ᑐᑭᓯᒋᐊᕈᑏᑦ ᒐᕙᒪᒥ ᐃᖅᑲᓇᐃᔭᖅᑎᒥᙶᖅᑐᖅ ᐱᔾᔪᑎᒋᓗᒍᑦ 

ᐃᖅᑲᓇᐃᔭᕐᓂᖓ ᒐᕙᒪᒥ. 

5. ᐱᓕᕆᐊᒃᓴᖅ ᑕᑎᒋᔭᐅᑦᑎᐊᕐᓂᖕᒧᑦ ᑐᙵᕕᐅᓪᓗᓂ ᐱᒻᒪᕆᐅᕗᖅ ᒪᓕᒃᑕᐅᔭᕆᐊᖃᖅᖢᓂᓗ ᒐᕙᒪᒥ 

ᐱᒻᒪᕆᐅᓪᓗᓂᓗ ᑐᙵᕕᐅᕗᖅ ᐊᔾᔨᒌᒃᑎᑦᑎᓂᕐᒧᑦ; ᒐᕙᒪᒥ ᐃᖅᑲᓇᐃᔭᖅᑏᑦ ᐅᒃᑯᐃᖓᔪᒃᑯᑦ, ᓱᓕᔪᒃᑯᑦ 

ᐱᑦᑎᐊᖅᑐᒃᑯᓪᓗ ᖃᐅᔨᒃᑲᐃᖃᑦᑕᖅᐳᑦ ᐊᔾᔨᒌᒃᑎᑦᑎᓂᒃᑯᑦ ᓂᕈᐊᖅᑕᐅᓯᒪᔪᑦ ᑭᒡᒐᖅᑐᖅᑎᓄᑦ, 

ᑕᑎᒋᔭᒃᓴᐅᓗᓂᓗ ᐊᑐᖅᑎᑦᑕᕆᐊᖃᖅᖢᓂ ᐃᓱᒪᓕᐊᕆᔭᐅᔪᓄᑦ. 

6. ᐃᖅᑲᓇᐃᔭᕐᕕᖕᒥ ᐅᓂᒃᑳᕐᓂᖅ ᓇᓗᓇᐃᖅᐳᖅ ᐊᓪᓗᕈᑕᐅᔭᕆᐊᓕᖕᓂᑦ ᓄᓇᕗᑦ ᒐᕙᓚᒃᑯᓐᓂ 

ᐅᓂᒃᑲᐅᓯᖃᕋᓱᐊᖅᑎᓪᓗᒋᑦ ᓇᓗᓇᐃᕈᑎᓂᑦ ᐱᕋᔭᖕᓂᕐᒧᑦ, ᓈᒻᒪᙱᑦᑐᓂᑦ ᐊᑦᑕᕐᓇᖅᑐᓂᒡᓗ 

ᖃᓄᐃᓕᐅᕈᑕᐅᔪᓂᑦ ᖃᓄᐃᔾᔪᑕᐅᔪᓂᒡᓘᓐᓃᑦ; ᑕᒪᒃᑯᐊ ᐊᓪᓗᕈᑏᑦ ᐱᖃᓯᐅᔾᔨᕗᖅ ᐅᓂᒃᑳᕐᓂᖅ 1) 

ᐊᖓᔪᖅᑳᖓᓄᑦ; 2) ᐊᐅᓚᑦᑎᔨᒻᒪᕆᖕᒧᑦ; 3) ᒥᓂᔅᑕᐅᑉ ᑐᒡᓕᐊᓄᑦ; ᐊᒻᒪ 4) ᒥᓂᔅᑕᐅᑉ ᑐᒡᓕᐊᓄᑦ 

ᑲᒪᒋᔭᓕᒃ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓄᑦ ᐱᖁᔭᕐᒥᑦ.  

7. ᑭᒃᑯᑐᐃᓐᓇᕐᓄᑦ ᑐᓴᖅᑎᑦᑎᓂᖅ ᑐᑭᖃᖅᐳᖅ ᖃᓄᑐᐃᓐᓇᖅ ᓂᐱᒃᑯᑦ ᑎᑎᖅᑲᒃᑯᓪᓘᓐᓃᑦ ᑐᓴᖅᑎᑦᑎᓂᕐᒥᑦ 

ᖃᕆᑕᐅᔭᑎᒍᑦ ᐊᓯᐊᒍᓪᓘᓐᓃᑦ ᑭᒃᑯᑐᐃᓐᓇᕐᓂᑦ ᑐᓴᖅᑎᑦᑎᔾᔪᑎᒃᑯᑦ. 

8. ᐊᐅᓚᑦᑎᔨᒻᒪᕆᒃ, ᑕᒪᑐᒪᓂ ᑎᓕᐅᕆᔾᔪᑎᒥᑦ, ᑐᑭᖃᖅᐳᖅ ᓄᓇᕗᑦ ᒐᕙᒪᒃᑯᓐᓂ ᐃᖅᑲᓇᐃᔭᖅᑎ 

ᐊᐅᓚᑦᑎᔭᕆᐊᖃᖅᖢᓂ ᐊᖏᔪᒥᑦ ᑮᓇᐅᔭᒥᑦ, ᐱᓕᕆᐊᒃᓴᒥᑦ ᐃᖅᑲᓇᐃᔭᖅᑎᓂᒡᓗ ᐊᑭᓕᖅᓱᖅᑕᐅᓪᓗᓂᓪᓗ 

ᒪᓕᒃᖢᓂ ᐊᐅᓚᑦᑎᔨᒻᒪᕇᑦ ᑮᓇᐅᔭᓕᐊᖏᓐᓂ.  

9. ᖃᕆᑕᐅᔭᒃᑯᑦ ᑐᓴᐅᒪᖃᑎᒌᒍᑎ ᑐᑭᖃᖅᐳᖅ ᐃᑭᐊᖅᑭᕖᒃᑰᕈᑎᓂᑦ, Facebook-ᑯᑦ, Twitter-ᑯᑦ 

ᐊᓯᐊᒍᓪᓘᓐᓃᑦ ᖃᕆᑕᐅᔭᒃᑯᑦ ᐃᒪᐃᔾᔪᑎᒋᓗᒍᑦ, ᐅᖃᐅᓯᖃᕐᓗᓂᓘᓐᓃᑦ, ᑐᑭᓯᒋᐊᕈᑎᓕᕆᓂᕐᒥᑦ 

ᐃᑭᐊᖅᑭᕕᒃᑯᑦ. 

ᒪᓕᒋᐊᓖᑦ 

10. ᓇᓗᓇᐃᒃᑯᑕᖅ ᐋᖅᑮᓯᒪᕗᖅ ᐱᓕᕆᐊᒃᓴᓂᑦ ᑕᑎᒋᔭᒃᓴᐅᓂᕐᒧᑦ ᒐᕙᒪᒥ ᐃᖅᑲᓇᐃᔭᖅᑎᓄᑦ ᓄᓇᕗᑦ 

ᒐᕙᒪᒃᑯᓐᓄ. ᓄᓇᕗᑦ ᒐᕙᒪᒃᑯᓐᓂ ᐃᖅᑲᓇᐃᔭᖅᑎᓕᒫᑦ ᒪᓕᒋᐊᓖᑦ ᓇᓗᓇᐃᒃᑯᑕᕐᒥᑦ ᐋᖅᑭᐅᒪᓪᓗᓂ 

ᐃᖅᑲᓇᐃᔮᒥᓄᑦ.  

11. ᒐᕙᒪᒥ ᐃᖅᑲᓇᐃᔭᖅᑎ ᓇᓗᓇᐃᖃᑦᑕᕆᐊᓕᒃ ᑭᒃᑯᑐᐃᓐᓇᕐᓄᑦ ᑐᓴᖅᑎᑕᖏᑦ ᓈᒪᒐᓗᐊᕐᒪᖔᑦ 

ᐃᖅᑲᓇᐃᔮᕆᔭᒥᖕᓄᑦ ᐊᒻᒪ  

a. ᓴᖅᑮᙱᒃᑲᓗᐊᕐᒪᖔᑦ ᑲᙳᓇᖅᑐᑦ ᑐᑭᓯᒋᐊᕈᑎᓂᑦ; 

b. ᐱᔮᕆᓗᓂ ᐅᖃᐅᓯᖃᕐᓂᕐᓗᙱᒃᑲᓗᐊᕐᒪᖔᑦ ᓄᓇᕗᑦ ᒐᕙᒪᒃᑯᓐᓂ; ᐅᕝᕙᓘᓐᓃᑦ 

c. ᐱᔮᕆᓗᓂ ᓇᓗᖅᑯᑕᐅᓕᕋᔭᙱᒃᑲᓗᐊᕐᒪᖔᑦ ᐊᔪᙱᓐᓂᕆᔭᖓᓂ ᒐᕙᒪᒥ ᐃᖅᑲᓇᐃᔭᖅᑎᐅᑉ 

ᒐᕙᒪᓕᒫᓪᓘᓐᓃᑦ ᓈᒻᒪᒍᓐᓇᕐᓂᖓᓂ ᐃᖏᕐᕋᑦᑎᐊᕈᓐᓇᕐᓂᖓᓂᒡᓘᓐᓃᑦ. 

12. ᑭᒃᑯᑐᐃᓐᓇᕐᓂᑦ ᐅᖃᐅᓯᕆᔭᐅᔪᑦ ᓄᓇᕗᑦ ᒐᕙᒪᒃᑯᑦ ᒥᒃᓵᓄᑦ ᒐᕙᒪᒥ ᐃᖅᑲᓇᐃᔭᖅᑎᐅᑉ 

ᐋᖅᑭᒋᐊᖅᑕᐅᔪᓐᓇᖅᑐᖅ ᐃᒪᐃᒃᑯᓂ: 

a. ᐅᖃᐅᓯᖃᕐᓂᐅᔪᖅ ᐊᒃᑑᑎᙱᒃᑯᓂ ᒐᕙᒪᒥ ᐃᖅᑲᓇᐃᔭᖅᑎᐅᑉ ᐊᔪᙱᓐᓂᕆᔭᖓᓂ 

ᐱᓕᕆᐊᒃᓴᖏᓐᓂ ᓈᒻᒪᒃᑐᒃᑯᑦ ᐃᖏᕐᕋᑦᑎᐊᖅᑐᒃᑯᓪᓗ ᑭᒃᑯᑐᐃᓐᓇᐃᓪᓘᓐᓃᑦ ᑕᐅᑐᒃᑕᖓᓂ 

ᐊᔪᙱᓐᓂᕆᔭᐊᓂᑦ; ᐅᕝᕙᓘᓐᓃᑦ 

b. ᐊᑐᖅᑕᐃᓐᓇᕆᓯᒪᓕᕐᓗᒋᑦ ᐃᖅᑲᓇᐃᔭᕐᕕᖕᒥ ᐅᓂᒃᑳᕈᑏᑦ ᐊᓂᒎᑎᑦᑎᐊᖅᓯᒪᙱᓪᓗᓂ 

ᓇᓗᓇᐃᖅᓯᒪᓗᒋᓗ ᐅᓂᒃᑳᑦ, ᒐᕙᒪᒥ ᐃᖅᑲᓇᐃᔭᖅᑎ ᐅᓂᒃᑲᐅᓯᖃᕈᓂ ᐱᕋᔭᒍᑕᐅᔪᓂᑦ 

ᖃᓄᐃᔾᔪᑕᐅᔪᓂᒡᓘᓐᓃᑦ ᐃᓅᓯᕐᒥᑦ, ᖃᓄᐃᙱᓐᓇᓱᐊᕐᓂᖕᒥᑦ ᐊᑦᑕᕐᓇᖅᑐᒧᐊᖅᑕᐃᓕᒪᓂᕐᒥᒡᓗ 

ᐊᑲᐅᙱᑦᑐᒃᑰᓕᖅᑎᑦᑎᒍᓂ. 

13. ᓈᒻᒪᙱᓚᖅ ᒐᕙᒪᒃᑯᓐᓂ ᐃᖅᑲᓇᐃᔭᖅᑐᖅ ᑭᒃᑯᑐᐃᓐᓇᕐᓄᑦ ᐅᓂᒃᑳᕈᓂ ᐃᒪᐃᑦᑐᒥᑦ, 

ᐃᒪᐃᓐᓂᐊᕋᓱᒋᔭᐅᓗᓂᓘᓐᓃᑦ: 

a. ᑭᒡᒐᖅᑐᐃᓂᐊᕋᓱᒋᔭᐅᒍᓂᑦ ᓄᓇᕗᑦ ᒐᕙᒪᒥ; 

b. ᓴᖅᑮᓂᐊᕋᓱᒋᔭᐅᓗᓂᑦ ᒐᕙᒪᒥ ᐃᖅᑲᓇᐃᔭᖅᑎᐅᑉ ᐱᔪᓐᓇᕐᓂᖓᓂ ᐱᓕᕆᐊᒃᓴᖏᓐᓂᑦ 

ᓈᒻᒪᒃᑐᒃᑯᑦ ᐱᓗᐊᙳᐊᖅᑐᒥᑦ ᑭᒃᑯᑐᐃᓐᓇᕐᓄᑦ ᑐᓴᖅᑎᑦᑎᔾᔪᑕᐅᔪᑦ ᐱᔾᔪᑎᖃᕈᓂᑦ ᒐᕙᒪᒥ 

ᐃᖅᑲᓇᐃᔭᖅᑑᑉ ᐱᓕᕆᕝᕕᖓᓂ; ᐅᕝᕙᓘᓐᓃᑦ 

c. ᑭᓇᒧᑦ ᑐᕌᒐᕆᔭᖃᕈᓂᑦ ᑲᑎᙵᔪᒥᓇᕐᓗᓂᑦ ᐃᖅᑲᓇᐃᔮᒧᑦ. 

14. ᐊᐅᓚᑦᑎᔨᒻᒪᕇᑦ ᐅᔾᔨᖅᓱᑦᑎᐊᖃᑦᑕᕆᐊᓖᑦ ᓇᓗᓇᐃᖅᓯᒪᙱᑦᑐᒃᑯᑦ ᑭᒃᑯᑐᐃᓐᓇᕐᓂᑦ ᑐᓴᖅᑎᑦᑎᓕᕈᑎᒃ 

ᐱᓪᓗᒍᑦ ᐊᒃᑑᑎᓂᖏᓐᓄᑦ ᐱᖃᖅᑎᓄᑦ ᐅᖃᐅᔾᔪᐃᒋᐊᖃᑐᐃᓐᓇᕐᓂᖓᓄᓪᓗ 

ᐊᑐᓕᖅᑎᑦᑎᑐᐃᓐᓇᕆᐊᖃᕐᓂᖓᓂᒡᓘᓐᓃᑦ ᐊᑐᐊᒐᕐᓂᑦ ᐱᓕᕆᐊᒃᓴᓂᓪᓗ. 

15. ᒐᕙᒪᒥ ᐃᖅᑲᓇᐃᔭᖅᑎ ᐃᓱᒫᓘᑎᖃᕈᓂᑦ ᐊᑐᐊᒐᐅᑉ ᐱᓕᕆᐊᒃᓴᐅᓪᓘᓐᓃᑦ ᒥᒃᓵᓄᑦ ᓄᓇᕗᑦ ᒐᕙᓚᒃᑯᓐᓂ 

ᖃᐅᔨᒪᙱᒃᑯᓂᓗ ᑭᒃᑯᑐᐃᓐᓇᕐᓄᑦ ᑐᓴᖅᑎᑦᑎᔭᕆᐊᖃᕐᒪᖔᑦ, ᖃᐅᔨᓇᓱᐊᕆᐊᓖᑦ ᐊᖓᔪᖅᑳᖓᓄᑦ 

ᒥᓂᔅᑕᐅᓪᓘᓐᓃᑦ ᑐᒡᓕᐊᓄᑦ (ᒪᓕᒡᓗᒍᑦ ᐃᖅᑲᓇᐃᔭᕐᕕᖕᓂ ᐅᓂᒃᑳᕐᓂᖅ). 

16. ᑕᒪᑐᒪᓂ ᑎᓕᐅᕆᔾᔪᑎᒥᑦ ᓄᖅᑲᖅᑎᑦᑎᓇᓱᐊᖅᓯᒪᔪᖃᙱᓚᖅ ᒐᕙᒪᒥ ᐃᖅᑲᓇᐃᔭᖅᑎᒥᑦ 

ᐃᓚᐅᖃᑕᐅᓂᕐᒥᑦ ᓯᓚᑖᓂ ᖃᓄᐃᓕᐅᕈᑕᐅᔪᓂᑦ ᐅᓂᒃᑳᕈᑏᑦ ᒪᓕᓚᐅᖅᑎᓪᓗᒋᑦ ᑎᑎᕋᖅᓯᒪᔪᑦ 

ᐃᖅᑲᓇᐃᔭᖅᑐᓕᕆᔨᒃᑯᑦ ᐊᑐᐊᒐᖓᓂ ᑎᓕᐅᕆᔾᔪᑎ 203 ᓯᓚᑖᓂ ᖃᓄᐃᓕᐅᕈᑎᖃᕐᓂᖅ. 

17. ᒐᕙᒪᒃᑯᓐᓂ ᐃᖅᑲᓇᐃᔭᖅᑎ ᒪᓕᙱᒃᑯᓂ ᑕᒪᑐᒥᖓ ᑎᓕᐅᕆᔾᔪᑎᒥᑦ ᓇᓗᓇᐃᒃᑯᑕᕐᒥᒡᓘᓐᓃᑦ, 

ᖃᓄᖅᑑᕈᑕᐅᔪᓐᓇᖅᑐᖅ ᐱᖃᓯᐅᑎᓗᒍᑦ ᐊᓂᑕᐅᓂᖅ ᐃᖅᑲᓇᐃᔮᒥᖕᓂᑦ, ᒪᓕᒡᓗᒍᑦ ᒐᕙᒪᒥ 

ᐃᖅᑲᓇᐃᔭᖅᑎᓄᑦ ᐱᖁᔭᖅ ᐃᖅᑲᓇᐃᔭᖅᑐᓕᕆᓂᕐᒧᓪᓗ ᐊᑐᐊᒐᐅᑉ ᑎᓕᐅᕆᔾᔪᑎᖏᑦ. 

 ᐱᔪᓐᓇᐅᑏᑦ 

18. ᒐᕙᒪᒥ ᐃᖅᑲᓇᐃᔭᖅᑎᓄᑦ ᐱᖁᔭᖅ S.Nu 2013, c. 26 

19. ᓄᓇᕗᒻᒥ ᒐᕙᒪᒃᑯᓐᓂ ᐃᖅᑲᓇᐃᔭᖅᑎᓄᑦ ᓇᓗᓇᐃᒃᑯᑕᖅ ᐱᒻᒪᕆᐅᒋᔭᐅᔪᓄᑦ ᐃᓱᒪᒋᔭᐅᔪᓄᓪᓗ 

20. ᐃᖅᑲᓇᐃᔭᖅᑐᓕᕆᓂᕐᒧᑦ ᐊᑐᐊᒐᖅ 

ᑐᑭᓯᒋᐊᕐᕖᑦ: 

21. ᑐᑭᒧᐊᒃᑎᑦᑎᔨ, ᐃᖅᑲᓇᐃᔭᖅᑎᓄᑦ ᑭᒡᒐᖅᑐᐃᓂᕐᒧᑦ ᐃᖅᑲᓇᐃᔮᓂᒡᓗ ᖃᐅᔨᓴᕐᓂᖕᒧᑦ 

ᑮᓇᐅᔭᓕᕆᔨᒃᑯᑦ 

ᐃᖃᓗᐃᑦ, ᓄᓇᕗᑦ 

975-6211 
 


